Bosna i Hercegovina

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo

ZAPISNIK

sa 35. sjednice  Ekonomsko socijalnog vijeća za područje Kantona Sarajevo

održane 17.04.2012. godine u prostorijama Kantona Sarajevo
sa početkom u 14,00 sati

Sjednici su prisustvovali:

· ispred Vlade Kantona Sarajevo: Velida Memić i Muhamed Kozadra članovi Vijeća, Kemal Starogorčić i Suada Muminagić, zamjenici članova Vijeća,
· ispred KO Saveza sindikata Sarajevo: Franjo Rener, potpredsjednik Vijeća, Bajro Melez, Kemal Lukšić i Faruk Bešlić, članovi Vijeća.

· ispred Udruženja poslodavaca Kantona Sarajevo: mr.sc. Safudin Čengić, predsjednik Vijeća, Enver Malagić i Igor Baroš, članovi Vijeća i Nedim Čehajić, zamjenik člana Vijeća.

· Sjednici nisu prisustvovali iz opravdanih razloga: dr. Rusmir Sendić, potpredsjednik Vijeća i Fikret Musić, član Vijeća ispred Vlade Kantona Sarajevo.

· Od stručnih saradnika sjednici su prisustvovale: Enisa Demić, pravni savjetnik i Šemsa Kadrić, sekretar.

U svojstvu izvjestioca ispred Ministarstva pravde i uprave Kantona Sarajevo sjednici je prisustvovala Ljiljana Čehajić, pomoćnica ministrice. 

Sjednicu je otvorio Safudin Čengić, predsjednik Vijeća, te je predložio dnevni red kao u pozivu. Na predloženi dnevni red nije bilo primjedbi, te je jednoglasno usvojen slijedeći:
DNEVNI RED

1. Usvajanje zapisnika sa 34. sjednice Ekonomsko-socijalnog vijeća za područje Kantona Sarajevo 
2. Prijedlog zakona o izmjenama i dopunama Zakona o socijalnoj zaštiti, zaštiti civilnih žrtava rata i zaštiti porodice sa djecom 
3. Prijedlog odluke o izmjenama Odluke o načinu obrazovanja i utvrđivanja visine naknade za rad radnih tijela koje obrazuje Vlada Kantona Sarajevo i rukovodioci kantonalnih organa državne službe.
4. Tekuća pitanja.
AD.1. Usvajanje zapisnika sa 34. sjednice Ekonomsko socijalnog vijeća za područje Kantona 

           Sarajevo
Zapisnik je usvojen  i donijet je slijedeći zaključak:

ZAKLJUČAK

1. Usvaja se Zapisnik sa 34. sjednice Ekonomsko-socijalnog vijeća za područje Kantona Sarajevo, s tim da se, u okviru tačke: Program rada Ekonomsko-socijalnog vijeća za područje Kantona Sarajevo za 2012. godinu, uputi urgencija Vladi Kantona Sarajevo, Ministarstvu prostornog uređenja i zaštite okoliša i Ministarstvu saobraćaja da se zakon o sanaciji i konsolidaciji kantonalnih javnih komunalnih preduzeća donese u značajnije ranijem roku od onog koji je predviđen Programom rada Skupštine Kantona Sarajevo, odnosno Programom rada Vlade Kantona Sarajevo za 2012. godinu.
AD.2. Prijedlog zakona o izmjenama i dopunama Zakona o socijalnoj zaštiti, zaštiti civilnih        

           žrtava rata i zaštiti porodice sa djecom 
Uvodne napomene dala je ministrica za rad, socijalnu politiku, raseljena lica i izbjeglice Kantona Sarajevo Velida Memić.
Nakon rasprave usvojen je slijedeći:

ZAKLJUČAK
1. Vijeće cijeni napore Vlade Kantona Sarajevo i Ministarstva za rad, socijalnu politiku, raseljena lica i izbjeglice usmjerene na poboljšanje socijalne zaštite građana Kantona Sarajevo i u tom smislu podržava donošenje zakona o izmjenama i dopunama Zakona o socijalnoj zaštiti, zaštiti civilnih žrtava rata i zaštiti porodice sa djecom u predloženom tekstu.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu za rad, socijalnu politiku, raseljena lica i izbjeglice, u skladu sa Uredbom o postupku i načinu pripremanja, izrade i dostavljanja propisa.

AD.3. Prijedlog odluke o izmjenama Odluke o načinu obrazovanja i utvrđivanja visine naknade 
           za rad radnih tijela koje obrazuje Vlada Kantona Sarajevo i rukovodioci kantonalnih  

           organa državne službe
ZAKLJUČAK
1. Vijeće podržava donošenje odluke o izmjenama Odluke o načinu obrazovanja i utvrđivanja visine naknade za rad radnih tijela koje obrazuje Vlada Kantona Sarajevo i rukovodioci kantonalnih organa državne službe – u predloženom tekstu.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu pravde i uprave, a u skladu sa Uredbom o postupku  i načinu pripremanja, izrade i dostavljanja propisa.

AD.4. Tekuća pitanja

U okviru ove tačke dnevnog reda Udruženje poslodavaca Kantona Sarajevo pokrenulo je inicijativu da se na nivou Ekonomsko-socijalnog vijeća razmatraju i kolektivni ugovori za oblasti koje se finansiraju iz Budžeta Kantona Sarajevo, kao što su uprava, obrazovanje itd., a koji su u proceduri donošenja. Na osnovu provedene rasprave donijet je slijedeći 

ZAKLJUČAK
Vladi Kantona Sarajevo i Savezu samostalnih sindikata Bosne i Hercegovine – kantonalnom odboru sarajevskog kantona dostaviti obavijest o inicijativi Udruženja poslodavaca Kantona Sarajevo da je potrebno na nivou Ekonomsko-socijalnog vijeća, a u skladu sa članom 3. Sporazuma o osnivanju Ekonomsko-socijalnog vijeća za područje Kantona Sarajevo, razmatrati i kolektivne ugovore za oblasti koje se finansiraju iz Budžeta Kantona Sarajevo, kao što su uprava, obrazovanje i druge, a koji su u proceduri donošenja, uz naznaku da se na ovaj način inicira samo postupak razmatranja i zauzimanje stava na nivou Ekonomsko-socijalnog vijeća za područje Kantona Sarajevo, te da se istovremeno ne dovodi u pitanje pravo i nadležnost ovlaštenih subjekata za zaključivanje kolektivnih ugovora.
Na sugestiju predstavnika sindikata da određeni akti iz oblasti obrazovanja nisu dostavljani Vijeću u skladu sa Programom rada Ekonomsko – socijalnog vijeća za područje Kantona Sarajevo za 2012. godinu i Uredbom o postupku i načinu pripremanja, izrade i dostavljanja propisa («Službene novine Kantona Sarajevo» broj: 21/11 - Prečišćeni tekst), kao što je Zakon o visokom obrazovanju, a na osnovu provedene rasprave donijet je slijedeći

ZAKLJUČAK

Potrebno je Vladi Kantona Sarajevo i Ministarstvu za obrazovanje, nauku i mlade uputiti urgenciju da ovom vijeću dostavlja na razmatranje programirane akte iz oblasti: obrazovanje, nauka i mladi (uključujući i zakon o izmjenama i dopunama zakona o visokom obrazovanju), kao i neprogramirane akte iz navedenih oblasti a koji imaju ekonomsko-socijalni karakter. 

Sjednica je završena u 16,00 sati.
                          PREDSJEDNIK

       






                    mr.sc. Safudin Čengić

Broj: 
   

Sarajevo: 07.05.2012.godine
